
REFERAT FRÅ ALLMANNAMØTE I GISSELIGAEN 2006

Laurdag 20.08.06 samlast Gisseligaen i våre klubblokale i Pådlao for eit allmannamøte.

Samtlege deltakarar var tilstade under møtet, som sjølvsagt føregjekk under ein fotballkamp. Før møte starta, vart det delt ut ei saksliste til alle deltakarane. Her følgjer eit referat frå møtet.
1. GJENNOMGANG AV REGLEMENTET

Etter litt diskusjon vart me einige om følgjande reglement for Gisseligaen ’06.

Kvar laurdagskupong som innheld 5 eller fleire kampar frå Premier League er godkjent som runde i Gisseligaen. Kvar deltakar fyller ut ein kupong med 64 rekker. Målet er sjølvsagt å få flest mogeleg rette så lenge tevlinga varar. Tevlinga varar heilt til Premier League sesongen 2005-06 er avslutta. 
Dersom alle deltakarane er samde, kan det gjerast unntak frå reglane, men dette må avklarast på førehand, minst 24 timar før kampstart. I januar 2005, vart me samde om å innføra SUPERRUNDEN. SUPERRUNDEN kan gjennomførast inntil 4 gonger i sesongen, men med minst ein månads mellomrom. I SUPERRUNDEN kan deltakarane fritt levera det systemet dei tykkjer er høveleg, og dei er ikkje låste til å levera 64 rekkers kupongar.
Dersom ein av deltakarane ikkje kan stilla opp til kampstart, skal  han ta kontakt med ein av dei andre deltakarane og avgi sin kupong. Dette må skje seinast ein halv time før kampstart. Dersom ein av deltakarane ikkje stiller med utfylt kupong eller gir beskjed på førehand, får han automatisk tre poeng mindre enn det den deltakaren med lågast poengsum oppnådde i samme runde. 
Webmaster vil før kvar runde senda ut SMS til alle deltakarane. I desse SMS’ane vil de finna informasjon om kommande runde. Etter kvar runde vil webmaster senda ut SMS etter at nettsidene er oppdaterte. Alle deltakarar pliktar seg til ei kvar tid å halda seg oppdatert på informasjonen som ligg tilgjengeleg på nettsidene.
Webmaster tek atterhald om eventuelle feil i samband med presentasjon av resultata på nettsidene. Hugs difor at kvar deltakar til ei kvar tid har plikt til å følgja med sin eigen poengsum, for å unngå feil. Dersom feil vert oppdaga, må dette rapporterast til webmaster umiddelbart, slik at feilen kan rettast. 
2. PREMIE

Eit naturleg steg vidare ville jo bli å diskutera preimen. Her er det som vart bestemt:

Etter at siste runde i Preimer League er gjennomført, kårar me ein vinnar. Preimen blir ein kasse 0,33 pilsnerbrus (etter eige val), eit diplom og ein feiande flott medalje.
 
3. INNSPEL/DIVERSE
Alle deltakarane hadde høve til å komma med innspel. Under ser de kva som vart bestemt.

· Me vil freista å få resultatservice i Sogn Avis. Det skal opprettast kontakt med ein av dei tilsette for å sjå om dette let seg gjera. 

· Det vart bestemt at den deltakaren som står øvst på tabellen til jul, skal preimerast med ei julegåve.

· Det skal innhentast prisoverslag på Gisseliga-effektar. 

· T-skjorte/drakt: (Logo front, nr+navn bak, nettadresse botn, veps armar)
· Medlemskort i plast
· Gisseslips
· Det må opprettast eit kontonummer i Sparebanken Sogn og Fjordane, utnevnast ein kasserar og førast budsjett som vert publisert på nettsidene til Gisseligaen.

· Det vart einigheit om å starta å tippa Lotto saman. Ein fast kupong skal leverast kvar laurdag, og deltakarane deler på kostandene. I samband med dette vert det og forsøkt å skaffa til veges eit feiande flott tippekort frå Norsk Tipping.

· Me vil og freista å stilla lag til den føreståande tevlinga Kjempenes Liga. Dette vil me komma tilbake til.

· Samtlege deltakarar vart einige om at me me ha eit julebord! . Kvar er ikkje enno bestemt, men ”borgar” på Essoen iført dress var eit av forslaga. Dette vil me komma tilbake til etter kvart.

· Det vart bestemt at me skulle gå til innkjøp av domene. Gisseligaen.com er allerede oppe og går.

Ordstyraren takka alle for oppmøte, og ynskte vel heim.
Møtet vart avslutta, og alle for heim for å glede seg til KickOff kommande helg.

